
QISHLOQ XO‘JALIGI 
AGROTEXNOLOGIYALARINI 
MOLIYALASHTIRISH AMALIYOTINI 
TAKOMILLASHTIRISH
Jollibekov Vladimir Baxtiyarovich 

Annotatsiya. Mazkur tezisda qishloq xo‘jaligida zamonaviy agrotexnologiyalarni moliyalashtirish 
amaliyotini takomillashtirishning dolzarbligi, mavjud muammolar hamda ularni bartaraf etish yo‘llari yoritilgan.

Kalit so‘zlar: qishloq xo‘jaligi, agrotexnologiya, moliyalashtirish, investitsiya, kredit, innovatsiya, davlat 
qo‘llab-quvvatlashi.

Abstract. This thesis discusses the relevance of improving the practice of financing modern agrotechnologies 
in agriculture, existing problems, and ways to address them.

Keywords: agriculture, agrotechnology, financing, investment, credit, innovation, state support.
Аннотация. В данном тезисе освещаются актуальность совершенствования практики 

финансирования современных агротехнологий в сельском хозяйстве, существующие проблемы и пути 
их устранения.

Ключевые слова: сельское хозяйство, агротехнологии, финансирование, инвестиции, кредит, 
инновации, государственная поддержка.

K I R I S H
Jahonda qishloq xo‘jaligi tarmog‘ini modernizatsiya qilish, innovatsion agrotexnologiyalarni keng joriy 

etish va ushbu jarayonlarni samarali moliyalashtirish muhim strategik yo‘nalishlardan biri hisoblanadi. Jahon 
aholisi sonining barqaror o‘sishi, iqlim o‘zgarishi, yer va suv resurslarining cheklanganligi hamda oziq-
ovqat xavfsizligini ta’minlash zarurati qishloq xo‘jaligida zamonaviy agrotexnologiyalarni joriy etish va ularni 
moliyaviy qo‘llab-quvvatlash mexanizmlarini takomillashtirishni talab etmoqda. Birlashgan Millatlar Tashkiloti 
prognozlariga ko‘ra, 2050-yilga borib dunyo aholisi 9,7 milliard kishiga yetishi kutilmoqda, bu esa oziq-ovqat 
ishlab chiqarishni kamida 60 foizga oshirish zaruratini yuzaga keltiradi1. Dunyo bo‘yicha 500 milliondan 
ortiq kichik fermer xo‘jaliklari mavjud, ularning 70 foizdan ortig‘i rasmiy moliyaviy xizmatlardan foydalana 
olmaydi2. Jahon Banki ma’lumotlariga ko‘ra, rivojlanayotgan mamlakatlarda qishloq xo‘jaligiga kiritilayotgan 
investitsiyalar talab etilayotgan hajmning atigi 50–60 foizini tashkil etadi. Har yili global oziq-ovqat tizimini 
barqaror rivojlantirish uchun kamida 265 mlrd AQSh dollari qo‘shimcha investitsiya talab etiladi3. Tahlillarga 
ko‘ra, jahon agritech bozori hajmi 2030-yilga borib 60 mlrd dollardan oshishi, qishloq xo‘jaligida “Agriculture 
4.0” texnologiyalari bozorining hajmi 140 mlrd dollardan oshishi kutilmoqda4. Ushbu jarayonlar qishloq 
xo‘jaligida texnologiyalarni rivojlantirish uchun moliyalashtirish tizimini takomillashtirish zarurligini yanada 
kuchaytirmoqda.

Ilmiy yangilik quyidagilardan iborat: qishloq xo‘jaligida agrotexnologik loyihalarni moliyalashtirishda bank 
kreditlari, lizing va davlat qo‘llab-quvvatlash choralarini uyg‘unlashtirgan ko‘p manbali moliyalashtirish modeli 
taklif etilgan;

agrotexnologiyalarni moliyalashtirish jarayonida yuzaga keladigan moliyaviy xatarlarni kamaytirish 
maqsadida qishloq xo‘jaligi sug‘urtasi va kredit kafolatlari mexanizmlariga asoslangan risklarni boshqarish 
yondashuvi taklif etilgan;

1	  Manba: https://population.un.org/wpp/ - rasmiy sayt ma’lumotlari.
2	  Manba: https://www.fao.org/3/i5251e/i5251e.pdf - ma’lumotlari.
3	  Manba: https://www.worldbank.org/en/topic/agriculture/overview - rasmiy sayt ma’lumotlari.
4	  Manba: https://www.mordorintelligence.com/industry-reports/agritech-market - ma’lumotlari.

agrotexnologiyalarni moliyalashtirish samaradorligiga makroiqtisodiy omillar, ya’ni inflyatsiya, foiz 
stavkalari dinamikasi va valyuta kurslari ta’siri tizimli tahlil qilinib, makromoliyaviy sharoitlarga moslashuvchan 
moliyalashtirish metodikasi taklif etilgan;

qishloq xo‘jaligi agrotexnologiyalarini rivojlantirishni moliyalashtirish amaliyotini takomillashtirish asosida 
tijorat banklari kreditlash amaliyoti samaradorligini oshirishga yo‘naltirilgan 2030-yilgacha bo‘lgan prognoz 
ssenariylari taklif etilgan.

X U L O S A  V A  T A K L I F L A R
Xulosa qilib aytganda, qishloq xo‘jaligi agrotexnologiyalarini moliyalashtirish amaliyotini takomillashtirish 

innovatsion rivojlanishni jadallashtirish, mahsulot raqobatbardoshligini oshirish hamda oziq-ovqat xavfsizligini 
ta’minlashga xizmat qiladi. Ushbu yo‘nalishda davlat, tijorat banklari, xususiy investorlar va xalqaro moliya 
institutlari o‘rtasidagi hamkorlikni kuchaytirish muhim ahamiyatga ega.

